Fundur 28. mars 2007

Mættir: Álfheiður Svana Kristjánsdóttir, Gísli Sverrisson og Jón Baldvin Hannesson.

1. Farið var yfir skóladagatal Giljaskóla 2007-8. Foreldraráð hafði fengið jákvæð viðbrögð við fyrirspurn til allra foreldra um hvort það væri óþægilegt fyrir þá ef starfsmenn færu í námsferð og skólanum yrði lokað í viku af þeim sökum (skipulagsdagar og skólafrí yrðu samtals 5 dagar 5. - 9. nóv.). Foreldraráð sá ekki ástæðu til að gera neinar athugasemdir við það fyrirkomulag. Hins vegar voru gerðar tvær athugasemdir við foreldraviðtalsdaga sem óskað er eftir að liggi að helgi til að þar skapist lengra helgarfrí fyrir þá sem það vildu. 

2. Nýjar teikningar af íþróttahúsi við skólann voru skoðaðar. Leikfimisalur hefur verið minnkaður frá upphaflegum teikningum, húsið tengt við skólann og sérdeildin fengið aukið þjálfunarrými. Var ánægja með þessar breytingar. 

3. Farið var yfir niðurstöður skoðanakönnunar meðal foreldra frá í nóv. 2006. Ýmislegt jákvætt var í þeim niðurstöðum en jafnframt ábendingar um eitt og annað sem mætti laga. 

4. Formaður lagði fram formlegar kvartanir um sundkennslu 3. bekkjar. Foreldrar telja margir ófært að hafa heilar stórar bekkjardeildir ofan í lauginni í einu og tvo kennara uppi á bakkanum. Finnst þeim stjórnun léleg og sundþjálfunin ekki nógu góð. Óska þeir eftir breytingum á þessu.
Foreldraráð gerir athugasemdir við litla notkun margra kennara á Mentor. Sumir umsjónarkennarar nota það lítið sem ekkert og nokkuð margir aðrir kennarar ekki heldur. Vill foreldraráðið að bætt sé úr þessu. 

